
Às dèidh 
leanabh a chall 
ro bhreith

Às deidh leanabh a chall ro bhreith, is dòcha gum feum thu ùine a thoirt dhut 
fhèin gus ath-shlànachadh gu corporra agus gu faireachail. Tha fiosrachadh 
anns a’ bhileig seo mu ath-shlànachadh, mu bhith a’ faighinn taic agus mu 
bhith a’ smaoineachadh mu bhith a’ fàs leatromach a-rithist. Tha e ag amas 
air a’ bhoireannach/neach a chaill an leatromachd, ach dh’fhaodte gum bi e 
cuideachail do dh’athraichean is companaich cuideachd.



Ath-shlànachadh corporra 
Às dèidh pàiste a chall ro bhreith, tha e 
àbhaisteach sileadh-fala a bhith ann à d’ 
fhaighean (airson suas ri 3 seachdainean) 
agus dh’fhaodte gum bi forca annad 
gu ìre bheag. Is dòcha gum bi thu a’ 
faireachdainn nas sgìthe na an àbhaist, 
gu h-àraidh ma chaill thu tòrr fala no ma 
bha tòrr cuideam faireachail ort.  

Is dòcha gum bi feum agad air ùine 
far do chuid obrach airson ath-
shlànachadh 
corporra no 
faireachail.  
Sganaich an còd 
QR a leanas gus 
barrachd a leughadh 
mu do chòraichean. 

Cuir fios sa bhad chun an Aonaid 
Leatromachd Thràth no chun an 
ospatail far an d’ fhuair thu cùram ma 
tha gin de na comharran a leanas agad:  
•	 sileadh fala trom no maireannach, 

silteadh le droch fhàileadh às an 
fhaighean agus pian sa bholg  

•	 pian a tha a’ dol am miosad san 
stamaig agus a bhith a’ faireachdainn 
tinn san fharsaingeachd 

•	 teòthachd, call càil-bidhe agus a 
bhith a’ cur a-mach  

•	 faireachdainn losgach is goirt nuair 
a bhios tu a’ mùnadh no a’ mùnadh 
glè thric 

•	 cas a tha goirt, teth, a tha air at is 
dearg, no duilgheadas le bhith a’ 
giùlan cuideam air an dà chois.

A’ call iomadh leatromachd 
ann an sreath 
Canar gun do chaillear iomadh 
leatromachd ann an sreath nuair a 
chaillear 3 no barrachd leanabhan tràth 
ann an leatromachd. Canar gun do 
chaillear leanabh ro bhreith gu tràth 
ma chaillear e sa chiad 12 seachdain de 
leatromachd.   

Bu chòir gun tèid comhairle agus taic a 
thabhann dhut às dèidh dhut leanabh 
a chall ro bhreith airson a’ chiad turais. 
Ann an cuid de shuidheachaidhean, 
thèid deuchainnean agus sgrùdaidhean 
a thabhann às dèidh dhut leanabh a 
chall ro bhreith dà thuras. 

Ma chaill thu an leanabh san dàrna 
tritheamh agad eadar 12 agus 24 
seachdainean de leatromachd, bu 
chòir gun tèid deuchainnean agus 
sgrùdaidhean a thabhann dhut sa 
bhad.  

Sganaich an còd QR 
seo gus barrachd a 
leughadh mu bhith 
a’ call leanabh tro 
bhreith trì tursan no 
barrachd.

 



Mar a tha thu a’ 
faireachdainnean 
Às dèidh dhut leanamh a chall ro 
bhreith, tha e uaireannan duilich 
obrachadh a-mach dè dìreach a tha 
thu a’ faireachdainn agus carson. 
Dh’fhaodte gun tòir seo buaidh mhòr 
air mar a tha thu a’ faireachdain no 
dh’fhaodte gum bi thu a’ faireachdainn 
gu bheil astar eadar thu agus a’ 
chùis. Dh’fhaodte gun atharraich na 
faireachdainnean seo gu tric. Tha seo 
àbhaisteach. 

Tha faireachdainnean às dèidh call 
uaireannan atharrachail. Tha daoine 
air a ràdh gu bheil faireachdainn aca 
de chiont, bròn, seoc, falamhachd, 
call smachd, ro-iomagain, farmad is 
eud, faochadh agus aonaranachd, 
am measg rudan eile. Dh’fhaodadh 
gu bheil thu a’ faireachdainn cuid 
de na faireachdainnean sin, na 
faireachdainnean sin uile no gun a 
bhith a’ faireachdainn gin aca idir. 

Ma tha thu draghail mu mar a tha thu 
a’ faireachdainn, gheibh thu barrachd 
cuideachaidh bhon dotair teaghlaich 
agad. Gheibhear ceangal ri buidhnean 
a tha a’ tabhann loidhnichean-
cuideachaidh, lìonraidhean taic cho-
leithid agus buidhnean taic aghaidh-ri-
aghaidh aig deireadh na bileige seo. 

Sganaich an còd QR 
seo gus barrachd 
a leughadh mu 
fhaireachdainnean 
às dèidh call leanabh 
ro bhreith.

A’ dèiligeadh ri 
faireachdainnean duilich 
Is dòcha gun cuidich na molaidhean seo 
thu gus dèiligeadh ri faireachdainnean 
duilich agus caochlaideach.
•	 Lorg dòigh gus cuimhneachadh 

air do leatromachd agus do chall 
ann an dòigh a tha a’ faireachdainn 
ceart dhutsa. Dh’fhaodadh tu cur 
a-steach airson teisteanas agus clàr 
anns an Leabhar Cuimhneachaidh 
air Leatromachd agus Call Pàiste 
ro 24 seachdainean mar dhòigh 
gus do chall aithneachadh. Faic 
na ceanglaichean aig deireadh na 
bileige seo gus barrachd fiosrachaidh 
fhaighinn mun taic a tha ri faighinn.

•	 Bruidhinn ri daoine. Gheibh thu 
taic bho dhaoine eile a bha san aon 
t-suidheachadh ann an iomadh 
àite, air-loidhne, tro loidhnichean 
fòn saor-thoileach no air buidhnean 
Facebook. Uaireannan tha e na 
chuideachadh a bhith a’ bruidhinn ri 
comhairliche proifeasanta, an dàrna 
cuid mar chàraid no leat fhèin.  

•	 Lorg dòighean eile gus cur an cèill 
mar a tha thu a’ faireachdainn. 
Tha cuid den bheachd gu bheil 
sgrìobhadh, a’ dol air chuairt no a 
bhith cruthachail gan cuideachadh.   

•	 Cùm ort a’ conaltradh ri do 
chompanach (ma tha companach 
agad). Is dòcha gu bheil diofar 
fhaireachdainnean agad agus diofar 
dhòighean agaibh air dèiligeadh ri 
cùisean, ach bidh dòighean fhathast 
ann gus taic a thoirt do chàch a chèile.  

•	 Feuch ri cadal gu leòr fhaighinn. 
Faodaidh streas faireachail d’ fhàgail 
gu math sgìth, ach dh’fhaodadh gum 
bi e duilich dhut cadal cuideachd.  



Leatromachd às dèidh dhut 
leanabh a chall ro bhreith 
Is e co-dhùnadh pearsanta a th’ ann a 
bhith a’ co-dhùnadh am bu chòir dhut 
feuchainn ri fàs leatromach a-rithist no 
cuine a bu chòir dhut sin a dhèanamh.

Tha cuid de dhaoine airson feuchainn 
a-rithist gu sgiobalta, agus tha cuid eile 
a’ faireachdainn gu bheil feum aca air 
beagan ùine a bharrachd gus iad fhèin 
ullachadh airson leatromachd ùr no a 
tha a’ co-dhùnadh nach eil iad airson 
fàs tòrrach a-rithist idir. Chan eil co-
dhùnadh ceart no ceàrr ann. 

Ma dh’fhàsas tu trom a-rithist, innis do do 
sholaraichean cùram slàinte gun do chaill 
thu leanabh ro bhreith roimhe. Is urrainn 
dhaibh seo a chur ris a’ chlàr agad.

Is dòcha gum biodh e na chuideachadh 
fios a bhith agad gum bi leatromachd 
fhallain aig a’ mhòr-chuid de dhaoine 
às dèidh dhaibh pàiste a chall ro breith. 
A rèir do chall agus an adhbhar air a 
shon, is dòcha gum bi cùram ro-bhreith 
a bharrachd agad, leithid barrachd 
choinneamhan no sganaidhean 

Sganaich an còd QR 
seo gus barrachd a 
leughadh mu bhith 
a’ feuchainn ri fàs 
trom a-rithist agus 
mu do chùram nuair 
a tha thu trom le leanabh às dèidh dhut 
leanabh a chall ro bhreith.

ultrasound. Thèid na h-adhbharan 
airson seo a mhìneachadh dhut.

Barrachd taic dhut:
Sganaich an còd 
QR seo airson 
fiosrachaidh 
fhaighinn mu 
bhuidhnean taic 
speisealach. 

Gheibh thu barrachd fiosrachaidh 

mu dheidhinn a h-uile rud anns a’ 
bhileig seo le bhith a’ leantainn nan 
ceanglaichean QR gu fiosrachadh air 
NHS Inform.  
Gheibhear barrachd fiosrachaidh 
cuideachd aig www.nhsinform.scot

